
UDALBILTZA

EUSKAL HERRIKO UDAL ETA HAUTETSIEN BILTZARRA




EUSKAL HERRIARI ERRESPETUA

Apirilaren 15ean Aberri Eguna Gernikako zuhaitzpean ospatzen da.
Hiritarrei Ikurrifa jar dezaten beren etxeetan eta alkateek, berriz,
udaletxetako balkoietan deia egiten du.

Aurtengo Aberri Eguna, milurteko berriaren lehenengoa, guztiz
asaldaturiko giro politikoan ospatuko dugu: alde batetik, datorren
maiatzeko hauteskundeetara botoa ematera deituak izan garen hiru
herrialdeetako euskaldunekin eta, bestetik, ETA erakundea, ildo eta
ekintza bortitzak inposatuz, eta Euskal gizarteak behin betiko su
etenaren inguruan egin dizkion eskariak baztertuz eta arbuiatuz. Ezin
dugu ahaztu, gainera, bere botere eta eskumen guztiez
abertzaletasunaren kriminalizaziorako diskurtsoa praktikatzen duen,
eta sistema demokratikoaren euskarriak gainbeheratzen dituen
Estatu estrategia. Honela, aukera politikoaren arabera, pentsamolde
bakarra zuzendu eta gidatzen duenak, oinarrizkoak diren ideologia,
adierazpen eta elkartzeko askatasuna mehatxatu eta mugatzen ditu.
Euskal Herria eta Euskal Aberriaren eraikuntzan sinesmen osoa
dugunok, ez dugu bortxakeriaren gaitzespena, norberaren ideia
legitimoei uko egitearekin nahasterik onartzen. Ez dugu onartzen, era
berean, delitua jazartzea, askatasun eta eskubideak mugatzearekin
nahasterik.

Zazpi Euskal Herrialdeetako udal hautetsiak gara eta berezko historia
eta borondatea izateaz gain, konpartituak eta era berean osagarriak
diren lurralde, kultura, hizkuntza eta gizarte arloko errealitateak
bateratzen dituen herrian sinesten dugu.

Errealitate horren barruan ikusten dugu gure burua eta ezagutza,
elkarrekiko errespetua eta pertsona eta lurraldeen atxikimendu
askearen aldetik, gero eta harreman estuagoak izateaz aparte,
solidarioagoa, ez hain menpekoa eta bere etorkizunaren jabea den
komunitatearen eraketa bilatzen dugu.

Bortxakeriaren erabilpena eta kutsadura politiko interesdunak gugan
sortzen duen etsipenaren aurrean, Aberri Eguna den honetan,
UDALBILTZAK errespetu, argitasun eta tinkotasun o0soz, Euskal
Aberriaren eraikuntzan nagusi izan behar duten oinarri demokratiko
eta politikoak errepikatu nahi dizkie euskaldun guztiei:



1.- Printzipio gizabidetsuekiko eta pertsona ororen eskubide eta
askatasunen defentsarekiko ezbairik gabeko konpromisoa.

Bizi izateko eskubidea eta gizabanakoaren duintasuna dira
errealitatea, politika, gizartea eta gure nahiak eta proiektu
estrategikoak interpretatzeko oinarri nagusiak.

Solidaritateagatik eta pertsona guztiek, salbuespenik gabe, gure
duintasuna defendatzeko eskubidea dugun aldetik, gure herri eta
auzo guztietan, biktima eta ETAren zentzu ezak mehatxatutako
guztien ondoan gaude. Udaletako hautetsiak gara eta, bereziki,
mehatxatutako zinegotzi eta beren senideen ondoan egon nahi dugu.

2.- Gizartegintza eta aberrigintza lana bide demokratikoen
erabilpenean, askatasunean eta hiritargoaren borondatean oinarritu
beharra dago; alegia, bortxakeriaren erabilpena gaitzetsiz eta une oro
eta salbuespenik gabe (gizabanako guztien giza-eskubideak
errespetatuz, baita askatasunaz gabetuen eskubideak ere..
Bortxakeria eta aberrigintza bateraezinak dira. Bitartekoak eta
helburuak ardatz berberak lotzen ditu: ekintza politiko eta
demokratikoa.

ETAren bortxakeria, etika eta moral aldetik, guztiz arbuiagarria
izateaz eta bizikidetasuna apurtzeaz gain, bere etorkizunaren jabea
izan nahi duen herria egiteko proiektua oztopatzea helburu duenaren
estrategiari laguntzen dio.

3.- Euskal hiritarrek osatzen dute Euskal aberria. hiritarren
borondatearen ekimen askeak ez ditu ez egoera mugiezinen
inposaketa onartzen, ezta indarrez ezarritako proiektuak ere.

Europako herririk aspaldikoena izanda, euskara dugu hizkuntza,
europar historiaurrearen testigantza bizi bakarra. Horrez gain, bi
Estaturen artean bizi den herria osatzen dugu, bere nazio izatea
behin eta berriro ukatua izateak sortu dituen ondorioak gainditu nahi
dituena. Aipaturiko ondorioek, errealitate politiko eta kultural
desartikulatuaz gain, garapen demokratiko eta ekonomiko
desorekatua sortarazi dute.



4.- Askatasunaren aldeko izateak herri bat indartsu egiten duela eta
gure arteko bortxakeria eta gizabanako nahiz talde mailako mehatxua
desagerrarazten duela uste osoa izanda, bakea da gure lehentasuna,
eta aberri eta gizartegintza gure legezko proiektua.

Ilusioa dugu eta baita lan egiteko gaitasuna ere. Gure herriko gizon
eta emakumeengan dugu sinesmen osoa. Guk dugu Euskadi- Euskal
Herria bere orainaren protagonista eta bere geroaren jabe egiteko
ardura.

GORA EUSKADI ASKATUTA!

Gernikan, 2001ko apirilaren 15ean



